
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M
Për Miratimin E Strategjisë Së Trajnimit 

Të Anëtarëve Të Komisioneve Zgjedhore Të Niveleve Të Dyta Dhe Të Treta 
Për Zgjedhjet E Organeve Të Qeverisjes Vendore,  Të Datës 8 Maj 2011
Komisioni Qendror i Zgjedhjeve në mbledhjen e datës 06.12.2010, me pjesëmarrjen e: 

shqyrtoi çështjen me:

OBJEKT:
Për miratimin e strategjisë së trajnimit të anëtarëve të komisioneve zgjedhore të niveleve të dyta dhe të treta (KZAZ, KQV, GNV), për zgjedhjet e organeve të qeverisjes vendore,  të datës 8 maj 2011.
BAZA LIGJORE: 
Neni 21, pika 1 dhe 9, të ligjit nr. 10019, datë 29. 12.2008 “Kodi Zgjedhor i Republikës së Shqipërisë”, 
Komisioni Qendror i Zgjedhjeve pasi shqyrtoi dokumentacionin e paraqitur për strategjinë e trajnimit, e cila do të zbatohet në funksion të trajnimit të anëtarëve të KZAZ-ve, KQV-ve dhe GNV-ve, për zgjedhjet e organeve të qeverisjes vendore,  të datës 8 maj 2011, si dhe pasi dëgjoi diskutimet e të pranishmëve : 
V Ë R E N

Drejtoria e Komisioneve Zgjedhore, Trajnimit dhe Edukimit të Zgjedhësve, Sektori i Trajnimit bazuar në eksperiencën e trajnimeve të zhvilluara në zgjedhjet e mëparshme, ka hartuar dhe paraqitur për 
miratim në KQZ, strategjinë e trajnimit të anëtarëve të komisioneve zgjedhore të niveleve të dyta dhe të treta për zgjedhjet e organeve të qeverisjes vendore,  të datës 8 maj 2011.

Duke evidentuar dhe përmirësuar problematikën e konstatuar në programet trajnuese të zhvilluara me komisionerë të këtij niveli në zgjedhjet e fundit, si dhe impaktin pozitiv që sjell trajnimi në vetvete, synohet kualifikimi dhe dhe ngritja e nivelit profesional e administrues e anëtarëve të KZAZ-ve, KQV-ve dhe GNV-ve në zbatimin ligjor të detyrave të tyre funksionale, në përputhje me parimet dhe rregullat e vendosura në Kushtetutën dhe Kodin Zgjedhor të Republikës së Shqipërisë. 
PËR KËTO ARSYE

Bazuar në nenin 21, pika 9 të ligjit nr. 10 019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve, 
V E N D O S I:
1. Miratimin  e strategjisë së trajnimit të anëtarëve të komisioneve zgjedhore të niveleve të dyta dhe të treta ( KZAZ, KQV, GNV ), për zgjedhjet e organeve të qeverisjes vendore,  të datës      8 maj 2011. 
2. Miratimin e procedurës së përzgjedhjes së trajnuesve të KZAZ-ve, KQV-ve dhe GNV-ve, sipas Lidhjes 1 (bashkëlidhur strategjisë së trajnimit).
3. Miratimin e Skemës së Trajnimit të KQV-ve, sipas Lidhjes 2 (bashkëlidhur strategjisë së trajnimit).
Ky vendim hyn në fuqi menjëherë.

                          Nr. 44 i Vendimit      Data  06 .12. 2010  e Vendimit      Ora  10.00   e Vendimit
Për miratimin e strategjisë së trajnimit të anëtarëve të komisioneve zgjedhore
 të niveleve të dyta dhe të treta për zgjedhjet e organeve të qeverisjes vendore,  të datës 8 maj 2011

